
ពួកយើងពិតជាមានភាពសប្បាយរីករាយជាខ្លាំង ក្នុងការស្វាគមន៍ដល់អ្នកដែលជួយគាំទ្រថ្មីៗ ផ្ដល់
ជំនួយទៅលើគម្រោងដែលផ្ដោតលើអាហាររូបត្ថម្ភ សាងសង់/ជួសជុលលំនៅឋាន និងគម្រោង
អាជីវកម្មលក្ខណៈគ្រួសារតាមរយៈការចិញ្ចឹមមាន់។​ នេះជារឿងដែលសំខាន់មួយស្របពេលដែល
ស៊ី អេហ្វ អាយ នៅតែបន្តការរីកចម្រើនដូចគ្នា។ បញ្ហាប្រឈមនៅតែមានដូចជាអ្នកផ្ដល់ជំនួយភាគ
ច្រើនជ្រើសរើសយកការផ្ដល់ជំនួយឧបត្ថម្ភទៅលើគម្រោង ជាជាងការគាំទ្រទៅលើប្រាក់ខែរបស់
បុគ្គលិក បើទោះបីការជាការពិតទៅការងាររបស់បុគ្គលិកគឺជាស្នូលនៃកិច្ចការដែលយើងធ្វើ
ទាំងមូលនៅទីនេះ។

ជាចុងក្រោយ យើងខ្ញុំសូមថ្លែងអំណរគុណយ៉ាងជ្រាលជ្រៅសម្រាប់អ្នកគាំទ្រទាំងអស់ក្នុងការផ្ដល់
ជំនួយ​ឧបត្ថម្ភកន្លងមក ប្រសិនបើគ្មានអ្នកទេ ពួកយើងក៏មិនអាចលើកកម្ពស់ជីវិតកុមារកម្ពុជាឳ្យ
ប្រសើរបានឡើយ ហើយពួកគេក៏មិនអាចទទួលបានលទ្ធភាពក្នុងការធំធាត់ដោយសុវត្ថិភាព មាន
អាហារបរិភោគគ្រប់គ្រាន់ ទទួលបានការអប់រំពេញលេញ និងទទួលបានការយកចិត្តទុកដាក់ដូច
ពេលនេះដែរ។

សូមថ្លែងអំណរគុណយ៉ាងក្រៃលែង

ប្រសាសន៍មួយចំ នួនពីប្រធានក្រុមប្រឹក្សាភិបាល
នៅក្នុងឆ្នាំនេះ ការងាររបស់ពួកយើងមានការកើនឡើងបន្ទាប់ពីឆ្លងកាត់ជម្ងឺរាតត្បាត ទោះ
បីជាយ៉ាងណាក៏ដោយ មានកុមារជាច្រើននៅតែជួបការលំបាកក្នុងការសិក្សារបស់ពួកគេ
និងនៅតែមិនអាចតាមទាន់ការសិក្សាររបស់គេ ឬក៏ប្រឈមនឹងការបោះបង់ការសិក្សា
ចោល។ យើងបានឃើញគ្រួសារជាច្រើន អាណាព្យាបាលមួយចំនួន ជ្រើសរើសការ
ចំណាកស្រុកទៅធ្វើការនៅប្រទេសថៃដោយមូលហេតុបញ្ហាសេដ្ឋកិច្ច ដែលធ្វើឳ្យកុមារ
ប្រឈមនឹងការបែកចេញពីគ្រួសារ ការមិនអើពើ ការបោះបង់ចោល ឬត្រូវបាននាំយកទៅ
ប្រទេសថៃដែលជាមូលហេតុធ្វើឳ្យពួកគេមិនអាចបន្តការសិក្សាបាន ឬស្ថិតក្នុងហានិភ័យ
នៃការជួញដូរកុមារ។​​ ក្រុមការងាររបស់ ស៊ី អេហ្វ អាយ បានខិតខំប្រឹងប្រែងក្នុងការស្វែង
រកការគាំទ្រកុមារឳ្យទទួលបាននូវសុវត្ថិភាព និងទទួលបានការអប់រំសមស្របនឹងតម្រូវការ
សម្រាប់ភាពជោគជ័យរបស់ពួកគេទៅថ្ងៃអនាគត។

មានការផ្លាស់ប្ដូមួយចំនួននៅផ្នែកនាយក ហើយសព្វថ្ងៃនេះយើងមាននាយកប្រតិបត្តិដែល
ជាជនជាតិបរទេសតែមួយរូបទេ ដែលកំពុងធ្វើការជាមួយនឹងនាយកដែលជាជន ជាតិខ្មែរ
ចំនួនពីររូបទៀត ក្នុងការស្វែងរកជំនួយផ្ដល់គុណភាពទៅលើកម្មវិធី គ្រប់គ្រងបុគ្គលិក/
អភិវឌ្ឍ ក៏ដូចជាការគ្រប់គ្រងទៅលើស្ថាប័នទាំងមូល។

នៅក្នុងឆ្នាំនេះដែរ យើងក៏សូមធ្វើការស្វាគមន៍សមាជិកក្រុមប្រឹក្សាភិបាលចំនួនប្រាំពីររូប
ដែលជាអ្នកនាំយកនូវជំនាញជាច្រើនក្នុងការស្វែងរកជំនួយ កម្មវិធីផ្សេងៗ និងហិរញ្ញវត្ថុ។
បន្ទាប់ពីជាងមួយទសវត្សរ៍មកនេះក្នុងនាមជាសមាជិក្រុមប្រឹក្សាភិបាល យើងខ្ញុំពិតជាមាន
ភាពរីករាយជាខ្លាំងក្នុងការដែលបានឆ្លងកាត់ការណែនាំពីលោកស្រី Susie Johnston
ដែលនៅតែបន្តគាំទ្រ ស៊ី អេហ្វ អាយ។ សរុបមក យើងពិតជាមានការរំភើបជាខ្លាំងនូវអ្វី
ដែលអ្នកគ្រប់គ្រងបាននាំមក​ ស៊ី អេហ្វ អាយ។

DAVID ASSEOFF
Board President

1



អ្នកហាត់ការចំនួន១០នាក់ ដោយបានប្រើប្រាស់ការប៉ាន់ប្រមាណទៅលើស្ថានភាពកុមារ
ស្របទៅតាមស្តង់ដា និងធ្វើការសហការជា​មួយកុមារ លើស្ថានភាពតម្រូវការផ្ទាល់ខ្លួនរបស់
ពួកគេ ព្រមទាំងការ​​​រៀបចំផែនការករណីរបស់កុមារ។

ប្រព័ន្ធចូល/ចេញរបស់​ ស៊ី អេហ្វ អាយ គឺធានាថាកុមារទាំងអស់មានសុវត្ថិភាព និងទទួល
បានការគាំទ្រ ស្របពេលនេះដែរ គឺយើងផ្ដល់អាទិភាពដល់កុមារងាយរងគ្រោះជាចម្បង និង
កាត់បន្ថយការជួយគាំទ្រ ដោយយោងតាមស្ថានភាពជាក់ស្ដែងរបស់គ្រួសារនិមួយៗ។ ការ
ទំនាក់ទំនងដ៏រឹងមាំជាមួយសហគមន៍ អាជ្ញាធរមូលដ្ឋាន និងធ្វើឲ្យយើងយល់ពីតម្រូវការ
របស់សហគមន៍ យើងសម្របសម្រួលក្នុងការដឹកនាំសហគមន៍ និងផ្ដល់ដំណោះស្រាយជា
និរន្តរភាពដោយផ្ដោតលើការផ្ដល់អំណាចដល់អ្នកជំនាន់ក្រោយ។

ស៊ី អេហ្វ អាយ​ ជាអង្គការសប្បុរសធម៌ដែលមានលេខបញ្ជី 501c3 នៅសហរដ្ឋអាមេរិច​ និង
ជាអង្គការមិនមែនរដ្ឋាភិបាល ដែលបានចុះបញ្ជីនៅក្នុងប្រទេសកម្ពុជាផងដែរ។

សាច់ រឿងរបស់ ពួកយើ ង
អង្គការអនាគតកុមារអន្តរជាតិ ហៅកាត់ថា (ស៊ី អេហ្វ អាយ) ត្រូវបានបង្កើតឡើងដោយ
លោកស្រី Jenny Ciucci និង Andrew Wolff គឺជាអង្គការទ្រទ្រង់សហគមន៍ ដើម្បី
ការពារកុមារពីការរំលោភបំពានគ្រប់ទម្រង់ លើកកម្ពស់សិទ្ធ និងសេចក្ដីថ្លៃថ្នូរបស់កុមារ
ដែលរងហានិភ័យនៅតាមទីជនបទនៅក្នុងប្រទេសកម្ពុជា។

ស៊ី អេហ្វ អាយ​ ធ្វើការជាមួយសហគមន៍ដែលរងការប៉ះទង្គិចពីរបបប្រល័យពូជសាសន៍
ខ្មែរក្រហម ភាពក្រីក្រ កង្វះអារហារូបត្ថម្ភ ការកេងប្រវ័ញ្ច​​ ការជួញដូរ និងការមិនអើពើ។
ប្រសិន​បើមិនមានការគាំទ្រនោះទេ កុមារដែលរងគ្រោះ នឹងជួបប្រទះនូវកង្វះខាតខាង
វិស័យអប់រំ ទទួលរងនូវហានិភ័យបន្ថែមទៀត ដែលរាប់បញ្ចូលទាំងការបំបែកចេញពី
គ្រួសារ ការធ្វើចំណាកស្រុកអសុវត្ថិភាព ជំងឺ រងអំពើហឹង្សាក្នុងគ្រួសារ និងពលកម្មកុមារ
ជាដើម។

ដើម្បីផ្ដល់ឳ្យកុមារនូវតម្រូវការមូលដ្ឋាន​ និងសុវត្ថិភាព មជ្ឃមណ្ឌលសិក្សារបស់យើង គឺ
ត្រូវបានបង្កើតឡើងនៅឆ្នាំ២០១០ សម្រាប់កុមារដែលមានអាយុ ០-​២៥ឆ្នាំ នៅក្នុង
ស្រុកឯកភ្នំ។ គ្រួសារដែលយើងធ្វើការជាមួយ គឺមានស្ថានភាពក្រីក្រខ្លាំងដែលពួកគេ
អាចរកចំនូលបានតិចតួច និងមិនទៀងទាត់ក្នុងជីវភាពប្រចាំថ្ងៃ។ បើយោងតាម
UNICEF ១៩% នៃកុមារកម្ពុជាដែលមាន​ អាយុ៥-១៤ឆ្នាំត្រូវបានទទួលការកេង
ប្រវ័ញ្ចពលកម្មកុមារ ហើយ៣៦%នៃកុមារដែលបានចុះឈ្មោះចូលរៀននៅបឋមសិក្សា
បានបោះបង់ការសិក្សាមុនថ្នាក់ទី៥។ សម្ពាធហិរញ្ញវត្ថុគ្រួសារគឺជាកត្តាចម្បងដែល
ធ្វើឳ្យឈានដល់ការបោះបង់ការសិក្សា ចាកចេញពីគ្រួសារដែលបន្សល់ទុកឳ្យកុមាររង
នូវហានិភ័យដូចជាការជួញដូរ និងការរំលោភបំពានផ្សេងៗ។ ចំនួននៃការធ្វើចំណាក
ស្រុកមានកាន់តែច្រើនក្នុងខេត្តបាត់ដំបង គឺប្រហែលជា ២០%នៃកុមារ នៅស៊ី អេហ្វ
អាយ ធ្លាប់ឬត្រូវបានពាក់ព័ន្ធដោយផ្ទាល់ នៅក្នុងការធ្វើចំណាកស្រុកដោយមិនមានសុវត្ថិ
ភាព ហើយបើយោងតាមរបាយការណ៍ជាច្រើនបានបង្ហាញថា ម្នាក់ ឬច្រើនជាងនេះនៅ
ក្នុងគ្រួសារ ធ្វើការខុសច្បាប់នៅប្រទេសថៃ។

សព្វថ្ងៃនេះ​ ស៊ី អេហ្វ អាយ អនុវត្តការងារដើម្បីលើកកម្ពស់សិទ្ធិ និងសេចក្តីថ្លៃថ្នូររបស់
កុមារដែលងាយរងគ្រោះបំផុត ដោយផ្ដល់សេវាគាំទ្រដល់កុមាររងគ្រោះច្រើនជាង
១,០០០នាក់ រួមទាំង យុវជន និងក្រុមគ្រួសាររបស់ពួកគេនៅតាមទីជនបទ នៅក្នុងខេត្ត
បាត់ដំបង ប្រទេសកម្ពុជា។​ ស៊ី អេហ្វ អាយ​ មានបុគ្គលិកចំនួន៥០នាក់ 2



ចក្ខុវិស័យ

កុមារគ្រប់រូបនៅក្នុងប្រទេសកម្ពុជា គឺមានសុវត្តិភាព សុខភាពល្អ
ទទួលបានការអប់រំ ការលូតលាស់ និងភាពសប្បាយរីករាយ។

បេសកកម្ម
ធ្វើឲ្យប្រសើរឡើងលើជីរភាពរស់នៅរបស់កុមាររងគ្រោះ ងាយរង
គ្រោះ និងកុមារមានហានិភ័យ នៅក្នុងខេត្តបាត់ដំបងតាមរយៈការ
ផ្តល់លទ្ធភាពទទួលបានការអប់រំប្រកបដោយគុណភាព លើក
កម្ពស់សិទ្ធិកុមារ ធានាសុវត្ថិភាពរាងកាយ សុខភាពផ្លូវកាយ និង
សុខុមាលភាពសង្គម ជំរុញទឹកចិត្តកុមារ និងមនុស្សវ័យជំទង់ឲ្យ
ដើរតួជាគំរូវិជ្ជមាននៅក្នុងសហគមន៍របស់ពួកគេ ដោយពឹងផ្អែកលើ
ខ្លួនឯង ក្នុងចំណោមគ្រួសារ និងសហគមន៍ ព្រមទាំងចែករំលែក
ភាពរីករាយជាមួយគ្នា។

គុណតម្លៃរបស់ យើ ង

ស្រឡាញ់កុមារគ្រប់រូបស្មើៗគ្នា

ប្រតិបត្តិជាមួយកុមារគ្រប់រូបដោយការគោរព និងមេត្តា

ផ្ដួចផ្ដើមគំនិត និង​ទទួលខុសត្រូវចំពោះសកម្មភាពរបស់អ្នក

ខិតខំធ្វើការ ហើយជាផ្នែកមួយដែលអាចពឹងពាក់បាន

ទំនាក់ទំនងដោយបើកចំហ

មានភាពស្មោះត្រង់ និងរីករាយ

រៀន និងរីកចម្រើនជាមួយគ្នា

ជួយអ្នកដទៃនៅពេលណាដែល​អ្នកអាចជួយបាន

ទទួលសេវាកម្ម

គាំ ទ្រមតិអប់ រំ

ចាកចេញ

សេវាកម្មរបស់ យើ ង

គ្រប់កុមារដែលចូលមកទទួលសេវាកម្មនៅ ​ ស៊ី អេហ្វ អាយ គឺ
ត្រូវឆ្លងកាត់ការប៉ាន់ប្រមាណដែលទទួលស្គាល់ពីអត្តរជាតិ
ដើម្បីសិក្សា ពីសន្ទស្សន៍ស្ថានភាពរបស់កុមារ ដែលធ្វើការតេស្ត
សាកល្បងទាក់ ទងទៅនឹងអាហារូបត្ថម្ភរបស់កុមារ ជម្រក ការ
ការពារ សុខភាព ស្ថានភាពផ្លូវចិត្ត និងការអប់រំ។

បន្ទាប់ពីការប៉ាន់ប្រមាណលើកដំបូងរួចរាល់ហើយ  ស៊ី អេហ្វ
អាយ​ នឹងចាប់ផ្ដើមបន្តការប៉ាន់ប្រមាណពីកម្រិតហានិភ័យដែល
កុមារជួបប្រទះ​ និងធ្វើការសម្រេចថា ប្រសិនបើយើងត្រូវផ្ដល់
សេវាកម្មជូន តើប្រភេទសេវាកម្មមួយណា ដែលត្រូវនឹងតម្រូវការ
របស់ពួកគេ ឬអាចក្នុងលក្ខខណ្ខ ដែលយើងត្រូវបញ្ជូនករណីទៅ
ដៃគូររបស់យើង ឬទេ ឬក៏ករណីនេះមិនស្ថិតក្រោមលក្ខខណ្ខ
ដែលរងហានិភ័យខ្លាំងក្នុងការទទួលបានសេវាកម្មរបស់យើង។

ជារៀងរាល់៦ខែម្ដង បុគ្គលិកករណីនឹងត្រូវពិនិត្យប៉ាន់
ប្រមាណពីស្ថានភាពរបស់កុមារឡើងវិញ ដើម្បីប្រាកដថា នឹង
ត្រូវបន្តការគ្រប់គ្រងករណី ឬអាចបិទករណីពីការទទួលសេវា
កម្មរបស់​ ស៊ី អេហ្វ អាយ ដែរឬទេ។ ការកាត់បន្ថយការពឹង
ផ្អែកលើសេវាកម្មរបស់យើងគឺជាសសរស្ដម្ភមួយនៃការងាររបស់
ស៊ី អេហ្វ អាយ ដូច្នេះហើយនៅពេលដែលយើងឃើញថា
ស្ថានភាពគ្រួសាររបស់ពួកគេមានភាពប្រសើរ និងអាចជួយ
ខ្លួនឯងបានហើយនោះ ពួកគេនឹងត្រូវបានបញ្ចប់ការទទួលសេវា
កម្មពីយើង។ សរុបមកកុមារដែលទទួលសេវាកម្មពី ស៊ី អេហ្វ
អាយ គឺជាកុមារដែលងាយរងគ្រោះ និងត្រូវការជំនួយពីយើងជា
ចាំបាច់។

សេវាកម្មដ៏ល្អ ទាំ ង៤របស់ យើ ងបម្រើដល់ កុមារដែល​រង​ហានិភ័យ

ការគ្រប់គ្រងករណី ការពិគ្រោះ
យោបល់ គាំ​ទ្រលើតម្រូវការមូលដ្ឋាន
សុខភាព សុវត្ថិភាពនិងទីជម្រកដល់
កុមារប្រហែល ២៥០នាក់។

ការងារសង្គមកិច្ច
ថ្នាក់បំប៉នលើមុខវិជ្ជាគណិត ភាសាខ្មែរ ភាសាអង់
គ្លេស និងកុំព្យូទ័រដល់សិស្សប្រហែល ១២០នាក់។
សកម្មភាពក្នុងកម្មវិធីសិក្សាបន្ថែមដូចជាការផ្ដល់
អាហារសម្រាប់កុមារដែលចាំបាច់បំផុត។
. 

មជ្ឃមណ្ឌ លសិក្សា

សំភារៈសិក្សា ប្រឹក្សាយោបល់ និងការ
ផ្ដល់ជូនកង់ដល់សិស្សប្រហែល ២៥០
នាក់​ វគ្គសិក្សាជំនាញវិជ្ជាជីវៈ
និងអាហា​រូបករណ៍
ថ្នាក់សកលវិទ្យាល័យសម្រាប់សិស្ស
១០នាក់។

ការអភិវឌ្ឍន៍ទៅលើបំណិនជីវិត (Soft Skill)​
ការអភិវឌ្ឍន៍ទៅលើអាជីពការងារ ថ្ងៃសម្រាប់
ស្រី្ត ជំនាញភាពជាអ្នកដឹកនាំ តាមរយៈការលេង​
បាល់ទាត់ និងកម្មវិធីតម្រៀបឡេហ្គូ (Lego)
សាងសង់គំរូអាគារ​ទៅដល់សិស្សប្រហែល
៩០០ នាក់។

គម្រោងពិសេស

4



ការងារសង្គមកិច្ច
នៅឆ្នាំនេះដែរ ក្រុមការងារសង្គមកិច្ចរបស់ ស៊ី អេហ្វ អាយ បានបន្តធ្វើការជាមួយ
អាជ្ញាធរ​មូលដ្ឋានដើម្បីជួយដល់កុមារដែលរងនូវការរំលោភបំពាន កុមារក្រីក្រ ការមិន
អើពើ ការជួញដូរ ចំណាកស្រុក​​ បង្ការការមិនបំបែកកុមារចេញពីគ្រួសារ និងគាំទ្រ
ការបិទ ឬបង្វែរមណ្ឌលថែទាំកុមារ និងការសមាហរណកម្មកុមារ។

យើងក៏បានចាប់ផ្ដើមគម្រោងថ្មីៗ ដើម្បីគាំទ្រទៅលើសុខុមាលភាពគ្រួសាររយៈពេលវែង
ដូចជា ការចិញ្ចឹមមាន់ជាលក្ខណៈគ្រួសារ និងការជួសជុល ឬសាងសង់ផ្ទះ ដល់គ្រួសារ
ជាដើម។​ ជាមួយគ្នានេះដែរ យើងក៏មានជាការពិគ្រោះយោបល់ ការគាំទ្រសុខភាពទូទៅ
ផ្ដល់អាហារូបត្ថម្ភ និងការគាំទ្រលើផ្នែកអប់រំ។ ក្រុមការងារសង្គមកិច្ចរបស់យើង នឹង
ធ្វើឳ្យប្រាកដថាកុមារអាចរក្សាបាននូវសុខសុវត្ថិភាព និងទទួលបានតម្រូវការមូល
ដ្ឋានសមស្របទៅតាមតម្រូវការ និងទទួលបានជោគជ័យទៅថ្ងៃអនាគត។

ស៊ី អេហ្វ អាយ​ នៅតែបន្តប្រើប្រាស់យន្តការប្រព័ន្ធចូល/ចេញ ដើម្បីបញ្ជាក់ការជួយ
គាំទ្រដល់គ្រួសារ​​ស្របពេលដែលការគាំទ្រទាំងនេះ នឹងនៅតែបន្តសម្រាប់គ្រួសារដែល​
រង​ហា​និ​ភ័យខ្ពស់​ និងគ្រួសារដែលងាយរងគ្រោះបំផុត។

💛បន្តធ្វើការគាំទ្រដល់មណ្ឌលថែទាំកុមារចំនួន២ ដើម្បីធ្វើការបង្វែរ ឬបិទ ដោយ
គាំទ្រការសមាហរណកម្មកុមារឳ្យទៅរស់នៅក្រោមការថែទាំក្នុងគ្រួសារ
តាមសហគមន៍ និងបង្ការការ ការមិនបំបែកកុមារចេញពីគ្រួសារ។ គម្រោងនេះគឺរាប់
បញ្ចូលទាំងការផ្ដល់ការគាំទ្រផ្នែកថវិការ​ ជាជាងការដែលផ្ដល់ជាទំនិញឬសម្ភារ និង
យុទ្ធនាការផ្លាស់ប្ដូរឥរិយាបថ ជាមួយដៃគូរ អង្គការល្ខោនគំនិតក្នុងស្រុក (Local
Forum Theater)

💛បន្តផ្ដល់ជូននូវសេវាកម្មមុខរបរចិញ្ចឹមជីវិត​​ (livelihood) និងកាគាំទ្រលើការ
ជួសជុលនិងសាងសង់ផ្ទះ ដើម្បីរក្សាឳ្យបានភាពយូរអង្វែងសម្រាប់គ្រួសារដែល
យើងធ្វើការជាមួយ។

💛ការកសាងសម្ថភាពរបស់បុគ្គលិកសង្គមរបស់យើង គឺការរៀបចំប្រព័ន្ធការងារ
ឡើងវិញ​ ដោយកំណត់ចំនួនករណីសម្រាប់បុគ្គលិកសង្គមក្នុងការគ្រប់គ្រងករណី
និងបានបន្តផ្ដោតទៅលើសុខភាពផ្លូវចិត្ត និងសុខុមាលភាពរបស់ពួកគេ។

ផែនការសម្រាប់ឆ្នាំ ក្រោយ

ការងារសង្គមកិច្ច

យើងបានចាប់ផ្ដើមជាដៃគូរជាមួយនឹង
មូលនិធិ Herbalife Nutrition ​ក្នុងការ
គាំទ្រកម្មវិធីផ្ដល់អាហារថ្ងៃត្រង់ និងអាហារ
ពេលល្ងាចដល់សិស្សដែលរងគ្រោះប្រមាណ
ជាង ៣០នាក់នៅ មជ្ឃមណ្ឌលសិក្សារបស់
យើង។

ការផ្ដល់វគ្គសិក្ខាសាលាប្រចាំខែ អំពីអាហា​រូប​
ត្ថម្ភ និងតម្រូវការមូលដ្ឋាននៃផ្នែកអប់រំសុខ
ភាពសម្រាប់សិស្សានុសិស្ស នៅក្នុងមជ្ឃ
មណ្ឌលសិក្សា ដើម្បីរក្សាអនាម័យ ការ
ការពាររពីជម្ងឺឆ្លងផ្សេងៗ និងការបរិភោគ
អាហារឳ្យមានសុខភាពល្អ។

អាហារូបត្ថម្ភ

យើងបានគាំទ្រកុមារចំនួន១៤១នាក់ ដែលរង
គ្រោះ ពីការរំលោភបំពាន ការមិនអើពើ កុមារត្រូវ
បានគេបោះបង់ ចំណាកស្រុក​ និងការកេង
ប្រវ័ញ្ចពលកម្មកុមារ។

ធ្វើការពិនិត្យមើលឡើងវិញ ទៅលើគោលការណ៍
កិច្ចការពារកុមាររបស់ ស៊ី អេហ្វ អាយ​ (CPP)​
ការការពារពីការកេងប្រវ័ញ្ចផ្លូវភេទ និងការ
រំលោភបំពាន (PSEA) អ្នករាយការណ៍
(Whistle-blower) និងគោលការណ៍ផ្សេងៗ
ទៀត ព្រមទាំងការផ្ដល់ជូននូវរគ្គបណ្ដុះបណ្ដាល
ដល់បុគ្គលិកទាំងអស់ផងដែរ។

ការការពារ

ផ្ដល់ជូននូវវគ្គបណ្ដុះបណ្ដាលពីការសង្គ្រោះបឋម (First
Aid)​​ ទៅកាន់បុគ្គលិកទាំងអស់ ដើម្បីធ្វើឳ្យប្រាកដថា
ពួកគេបានត្រៀមខ្លួនជាស្រេចក្នុងករណីមានបញ្ហាបន្ទាន់
ដែលត្រូវការការសង្គ្រោះបឋម។

បង្កើតឳកាសដល់កុមារនៅមជ្ឃមណ្ឌលសិក្សាក្នុងការរក
វិធីធ្វើយ៉ាងណា កុមារមានភាពសកម្មផ្សេងៗដូចជា
ហាត់យ៉ូហ្គា និងរបាំបាឡេ (ballet)។

បានបន្តការគាំទ្រលើការថែទាំសុខភាពមូលដ្ឋាន នៅមជ្ឃ
មណ្ឌលសិក្សា និងគាំទ្រទៅលើតម្រូវការរបស់គ្រួសារ
ដែលស្វែងរការថែទាំពិសេស និងយកចិត្តទុកដាក់ពីមន្ទី
ពេទ្យនៅខេត្តសៀមរាប ឬខេត្តបាត់ដំបង។

សុ ខភាព

យើងបានផ្ដល់វគ្គបណ្ដុះបណ្ដាល ដល់អាជ្ញាធរ ចំនួន ៧៤
នាក់ ពីរបៀបកំណត់អត្តសញ្ញាណកុមាររង់គ្រោះដោយអំពើ​
ហិង្សា ឬការព្រួយបារម្ភផ្សេងៗទាក់ទងនឹងការការពារកុមារ
និងរបៀបបញ្ជូនកុមារទៅរកសេវាដ៏ត្រឹមត្រូវ។

ផ្ដល់វគ្គបណ្ដុះបណ្ដាលដល់បុគ្គលិក មណ្ឌលថែទាំកុមារ
ចំនួន៤១នាក់ ពាក់ព័ន្ធនឹងអំពើហិង្សាលើកុមារ (VAC) និង
វគ្គបណ្ដុះបណ្ដាលស្ដីពីគោលនយោបាយ របស់ក្រសួង
សង្គមកិច្ច អតីតយុទ្ធជន និងយុវនីតិសម្បទា (MoSVY)។

ផ្ដល់វគ្គបណ្ដុះបណ្ដាលដល់គ្រួសារចំនួន ១៤៣​​​ ពាក់ព័ន្ធនឹង
ការធ្វើចំណាកស្រុកដោយសុវត្ថិភាព ការចិញ្ចឹមកូនបែបវិជ្ជ​
មាន ការការពារកុមារ និងប្រធានបទសំខាន់ៗផ្សេងទៀត។

ការកសាងសមត្ថភាព

ទទួលបានជំនួយឥតសំណងពី Church of Jesus
Christ of Latter-Day Saints ក្នុងការជួសជុស
លំនៅឋាន ក៍ដូចជាសាងសង់ផ្ទះចំនួន៣៣ខ្នង រួមទាំង
គ្រឿងបរិក្ខារ និងបង្គន់អនាម័យផងដែរ។

សមាហរណកម្មកុមារចំនួន១០នាក់ ចេញពីមណ្ឌល
ថែទាំដើម្បីទៅរស់នៅជាមួយគ្រួសារក្នុងសហគមន៍
ក្នុងនោះកុមារចំនួន៧នាក់រស់នៅជុំគ្រួសារបង្កើត និង
កុមារចំនួន ៣នាក់ទៀត រស់នៅជាមួយសាច់ញាតិ។

បានបង្ការ និងទប់ស្ដាត់ការមិនបំបែកកុមារចេញពី
គ្រួសារ ចំនួន២៣នាក់។

ជម្រក និងការថែទាំ

ទទួលបានជោគជ័យក្នុងការគាំទ្រ ការសមាហរណកម្ម
កុមារចេញពីមណ្ឌលថែទាំ ដើម្បីទៅរស់នៅជាមួយគ្រួ​
សារ ឬសាច់ញាតិក្នុងសហគមន៍របស់ពួកគេ និងបាន
គាំទ្រដល់មណ្ឌលថែទាំកុមារក្នុងការដាក់លិខិតទៅមន្ទី
សង្គមកិច្ចដើម្បីសុំបិទកម្មវិធីថែទាំកុមារ។

ទទួលបាននូវវគ្គបណ្ដុះបណ្ដាលពី Better Care
Network ទៅលើគន្លឹះសំខាន់ៗ និងទ្រឹស្ដីមួយចំនួន
ក្នុងការគាំទ្រការបង្វែរ/បិទមណ្ឌលថែទាំកុមារ។

គាំ ទ្រការបង្វែរ/បិទមណ្ឌ ល
ថែទាំ កុមារ

ពង្រីកបន្ថែមនូវកម្មវិធីសិក្សាថ្នាក់កុំព្យូទ័រទាក់ទងក្នុងការ
សរសេរកូដ និងទិញកុំព្យូទ័រថ្មី។

 បង្កើតជាសៀវភៅណែនាំសម្រាប់សិស្ស ដើម្បីការសរ
សេរកូដ អាកប្បកិរិយា សុវត្ថិភាពអគ្គីភ័យ និតិវិធីក្នុងការ
ថែទាំសុខភាព ច្បាប់ទម្លាប់នៅមជ្ឃមណ្ឌលសិក្សា -ល-។

​ចាប់ផ្ដើមធ្វើការស្រាវជ្រាវអំពី អ្វីខ្លះដែលជាតម្រូវការ
ដើម្បីពង្រីកមជ្ឃមណ្ឌលសិក្សារបស់យើង ឳ្យក្លាយទៅជា
សាលាបង្រៀនស្របតាមកម្មវិធីក្រសួងអប់រំពេញលេញ។

មជ្ឃមណ្ឌ លសិក្សា
នៅមានកុមារជាច្រើនជួបការលំបាកបន្ទាប់ពីបានឆ្លងកាត់ជម្ងឺរាតត្បាត ហើយក្រុមការងាររបស់ ស៊ី អេហ្វ អាយ
ផ្ដល់ជូនការសិក្សាបន្ថែមសម្រាប់មុខវិជ្ជាភាសាខ្មែរ គណិត ភាសាអង់គ្លេស និងកុំព្យូទ័រ។
ពួកយើងក៏បានផ្ដល់កម្មវិធីឳ្យកុមារនូវអាហារថ្ងៃត្រង់ និងអាហារពេលល្ងាច ដើម្បីប្រាកដថា កុមារទទួលបាន
អាហារដែលមានសុខភាពល្អ មានពេលវេលាក្នុងការចែករំលែកគ្នាជាមួយនិងមុគ្គលិកគាំទ្ររបស់ ស៊ី អេហ្វ
អាយ។

នៅឆ្នាំនេះដែរ ក៏មានការអខានការសិក្សានៅសាលារដ្ឋ ក្នុងកំឡុងពេលនៃការប្រកួតកីឡាអាស៊ីអាគ្នេយ៍​
(South East Asian games) ដែលត្រូវបានប្រារព្ធធ្វើនៅប្រទេសកម្ពុជា​ និងការរៀបចំការបោះឆ្នោតជាតិ
កាលពី ខែកក្កដា កន្លងមកនេះ។ ដូច្នេះហើយ លោកគ្រូ-អ្នកគ្រូ បានរៀបចំចាត់ចែងជាក្រុមតូចៗ ក្នុងការធ្វើជា
វីដេអូ បង្រៀនសម្រាប់សិស្សដែលត្រូវការជំនួយបន្ថែម។

ជាងនេះទៅទៀត លោកគ្រូ-អ្នកគ្រូ បានខិតខំធ្វើការយ៉ាងស្វិតស្វាញក្នុងការរៀបចំកម្មវិធីមួយដែលត្រូវបាន
ហៅថា “រីករាយថ្ងៃសុក្រ”​ ឬ“Fun Friday” ដែលមានសកម្មភាពសម្រាប់សិស្សជារៀងរាល់សប្ដារហ៍រាប់
បញ្ចូលទាំង សិល្បៈ និងការច្នៃប្រឌិត កីឡា ការអានអំណាន ទស្សនាខ្សែភាពយន្តអប់រំ និងការសិក្សាអំពីហ្គេម
ល្បងប្រាជ្ងាផ្សេងៗ។​ យើងពិតជាមានសោមនស្សរីករាយជាខ្លាំងដែលបានឃើញកុមារមានការរីកចម្រើន
បញ្ញា ស្មារតី និងភាពរីករាយនៅរាល់ពេលដែលពួកគេឈានជើងចូលមកមជ្ឃមណ្ឌលសិក្សារបស់យើង។

សិស្សចំនួន១២៦នាក់ ដែលសិក្សាកម្រិតបឋមសិក្សាទទួលបានការគាំទ្រ ក្នុងនោះសិស្សចំនួន ៥៩នាក់ គាំទ្រទៅលើ
មុខវិជ្ជាគណិត ភាសាខ្មែរ មុខវិជ្ជាភាសាអង់គ្លេសចំនួន ៨៨នាក់ និង ចំនួន ៥៦នាក់ទទួលបានការគាំទ្រលើការសិក្សា
ថ្នាក់កុំព្យូទ័រ។    
សិស្សចំនួន ៣៩នាក់ ទទួលបានការញុំាអាហារថ្ងៃត្រង់ និងអាហារពេលល្ងាចពីថ្ងៃចន្ទ ដល់ ថ្ងៃសុក្រ។
វគ្គសិក្ខាសាលាស្ដីពីសុខភាពមូលដ្ឋាន និងអាហារូបត្ថម្ភត្រូវបានធ្វើឡើងទៅកាន់សិស្សចំនួន ១០៧នាក់លើប្រធានបទ
មួយ ចំនួនដូចជា ការកំចាត់ចៃ ការអប់រំសុខភាពមាត់ធ្មេញ ការលាងសម្អាតដៃឳ្យបានត្រឹមត្រូវ ការរក្សាសុខភាព
អនាម័យ ជំងឺគ្រុនឈាម ការរក្សាសុវត្ថិភាពនៅពេលឡើងកម្ដៅខ្លាំង និងការអប់រំពីរបៀបទទួលបានអាហារូបត្ថម្ភ។
លោកគ្រូ-អ្នកគ្រូ នៅមជ្ឃមណ្ឌលសិក្សារបស់យើង នៅតែបន្តផ្ដល់ការសិក្សាបន្ថែមលើវិធីសាស្ត្របង្រៀន និងការពង្រីក
ចំណេះដឹងរបស់ពួកគេតាមរយៈវគ្គសិក្ខាសាលាមួយចំនួនដូចជា៖

វគ្គបណ្ដុះបណ្ដាលអំពី The Hour of Code training​​​ (មូលដ្ឋានគ្រឹះក្នុងការបង្រៀនសរសេរកូដ)
វគ្គបណ្ដុះបណ្ដាលអំពី Panha Sabay Training (វិធីសាស្ត្រថ្មីមួយក្នុងការបង្រៀន ភាសាអង់គ្លេស គណិតវិទ្យា
និងភាសាខ្មែរតាមរយៈវិទ្យាសាស្រ្តការណែនាំដោយខ្លួនឯង).

7



គាំ ទ្រមតិអប់ រំ
នៅឆ្នាំនេះ ក្រុមគាំទ្រមតិអប់រំបានធ្វើការយ៉ាងសកម្ម ដើម្បីកសាងបន្ថែមលើបទពិសោធន៍ដែលពួកគេឆ្លងកាត់
កន្លងមក តាមរយៈគម្រោងថ្មីមួយដែលមានឈ្មោះថា Mobile Futures ​ក្នុងគោលបំណងនាំយកនូវបច្ចេកវិទ្យា
និងពត៌មានទៅកាន់មនុស្សជំនាន់ក្រោយនៅតាមទីជនបទ ដែលពួកគេមិនមានលទ្ធភាពក្នុងការទទួលបានការ
គាំទ្រ ដើម្បីត្រៀមខ្លួនសម្រាប់ការងាររបស់ពួកគេ។

កម្មវិធីនេះគឺបានបង្រៀនសិស្សឳ្យដឹងពីរបៀបកំណត់គោលដៅ តើមានឳកាសការងារអ្វីខ្លះ និងពីរបៀបដើម្បីទទួល
បានឳកាសទាំងនោះ រួមទាំងរបៀបក្នុងការស្វែងរកការងារ ការសរសេរ CV និង cover letter​ របៀបដាក់ពាក្យរក
ការងារ និងទទួលការសម្ភាសការងារ។

យុវជនចំនួន ១៣៥នាក់ ត្រូវបានលើកទឹកចិត្តឳ្យចូលរួមក្នុងកម្មវិធីនេះ ក្នុងនោះ ៧៦%ជាក្មេងស្រី ហើយពួកគេពិត
ជារីក រាយនិងអ្វីដែលពួកគេបានសិក្សាកន្លងមក។

ក្រុមការងារគាំទ្រមតិអប់រំ បានខិតខំប្រឹងប្រែងយ៉ាងខ្លាំងក្នុងការរក្សាកុមារឳ្យនៅបន្តការសិក្សា តាមរយៈការធ្វើការ
ជាមួយសាលារដ្ឋក្នុងការតាមដានវត្តមានសិស្ស និងធ្វើការជាមួយគ្រួសារ ដើម្បីលើកទឹកចិត្តពួកគេឳ្យគិតពីការអប់រំ
ជាចម្បង​។ សិស្សចំនួន ២៦៩នាក់ កំពុងប្រឈមនឹងការបោះបង់ការសិក្សា ត្រូវបានផ្ដល់ឳ្យនូវសម្ភារសិក្សា ឯក
សណ្ឋាន កង់ និងគាំទ្រលើការសិក្សាថ្នាក់បំប៉នបន្ថែម និងការប្រឹក្សាយោបល់លើការអប់រំ។

ក្រុមការងារក៏បានសម្របសម្រួលដល់សិស្ស ដើម្បីទៅទស្សនាសាលាបង្រៀនជំនាញវិជ្ជាជីវៈ និងសកលវិទ្យាល័យ
ដើម្បីលើកទឹកចិត្តដល់សិស្សក្នុងការសិក្សាលើសពីការអប់រំនៅសាលារដ្ឋក្នុងមូលដ្ឋាន។

ស៊ី អេហ្វ អាយ​​ បានផ្ដល់អាហារូបករណ៍ដល់សិស្សចំនួន ១៦នាក់ ដើម្បីបន្តការសិក្សាថ្នាក់សកលវិទ្យា ល័យ
ក្នុងនោះនិសិ្សតចំនួន ៧នាក់ បានបញ្ចប់ការសិក្សា និង ១២នាក់ ទទួលបានអាហារូបករណ៍ក្នុងការសិក្សា
ជំនាញវិជ្ជាជីវៈ។

ផ្ដល់វគ្គសិក្ខាសាលាដល់យុវជនរបស់យើង ២៦០នាក់។

ផ្ដល់វគ្គបណ្ដុះបណ្ដាលអំពី ថ្ងៃសម្រាប់ស្រី្ត (Day for Girls) ចំនួន ៧៨នាក់ វគ្គបណ្ដុះបណ្ដាលពីគោល ដៅ
អនាគត (Future Goals) មាន​ចំនួន ១៧៩នាក់ និងវគ្គបណ្ដុះបណ្ដាលពី Next Generation Initiative
ចំនួន៩៨នាក់ (ក្នុងនោះ៣២នាក់ ទាក់ទងនិងបំនិនជីវិត ៦៦នាក់ទាក់ទងនិងជំនាញការងារ)។ ប្រធានបទ
ដែលគ្របដណ្ដប់លើវគ្គបណ្ដុះបណ្ដាលទាំងនេះមានដូចជា ការកំណត់គោលដៅ ផែនការអាជីពការងារ សុខ
ភាពបន្តពូជ សារៈសំខាន់នៃការបញ្ចប់ការសិក្សាថ្នាក់វិទ្យាល័យ និងជំនាញទន់ (soft skills)។ 8



ស៊ី អេហ្វ អាយ បានបន្តការកែច្នៃសាប៊ូដុំឡើងវិញ ដែលយើងបានប្រើប្រាស់រួចជាមួយនឹងដៃ​
គូរ​របស់យើងមានឈ្មោះថា Eco Soap ដែលបានផ្ដល់ការងារចំនួន៣គ្រូសារកាលពីឆ្នាំ
មុន។

មន្រ្តីដឹកនាំកម្មវិធី Enabling Leadership របស់យើង ​បានធ្វើដំណើរទស្សនកិច្ចនៅ
ប្រទេសឥណ្ឌា ដើម្បីធ្វើការសិក្សាបន្ថែមនៅការិយាល័យកណ្ដាលអំពីកម្មវិធី Enabling
Leadership ដោយចូលរួមវគ្គសិក្ខាសាលា​ ក៏ដូចជាធ្វើការភ្ជាប់ទំនាក់ទំនងជាមួយមន្រ្តីផ្នែក
គម្រោងផ្សេងៗទៀតនៅទីនោះ​ ជាមួយនឹងធ្វើការពិភាក្សាលើការអនុវត្តន៍ ឧត្ដមភាពដ៏ល្អ
ប្រពៃ ក្នុងការអភិវឌ្ឍន៍ទៅលើជំនាញភាពជាអ្នកដឹកនាំ និងសិក្សាអំពីវិធីសាស្រ្តថ្មីៗ
ដើម្បីយកមកបន្តគាំទ្រគម្រោងរបស់យើងបន្ថែមទៀត។

នៅក្នុងឆ្នាំនេះ ស៊ី អេហ្វ អាយ ទទួលបានចំនួនអ្នកចូលរួមក្នុងកម្មវិធី Enabling
Leadership គុណនឹងពីរទៅដល់សិស្សចំនួន៩២៧នាក់ ក្នុងចំណោម ២១សាលារដ្ឋនៅ
ក្នុងស្រុកឯកភ្នំក្នុងឆ្នាំ២០២៣។

កម្មវីធីនេះប្រើប្រាស់ការលេងបាល់ទាត់ និង​តម្រៀបឡេហ្គូ (Lego) សាងសង់គំរូអាគារ​ ក្នុង
ការបង្រៀនកុមារពីបំណិតជីវិត ការសហការណ៍ ការគិតស៊ីជម្រៅ ការឆ្លុះបញ្ចាំងពីខ្លួនឯង
ការទំនាក់ទំនង និងជំនាញទន់ (Soft Skill)។​ កាលពីចុងឆ្នាំ២០២២ ស៊ី អេហ្វ អាយ​ បាន
រៀបចំការប្រកួតបាល់ទាត់​ និងការបង្ហាញស្នាដៃដោយការតម្រៀប​ឡេហ្គូ (Lego) ដែលមាន
សិស្សចំនួនន ៤៥០នាក់បានចូលរួូម ដោយភាពសប្បាយរីករាយចំពោះអ្វីដែលពួកគេបាន
សិក្សាអស់រយៈពេល១ឆ្នាំកន្លងមក។

កម្មវិធីសម្រាប់ អ្នកហាត់ការ របស់យើងគឺជាឳកាសល្អមួយដែលផ្ដល់ដល់យុវជនក្នុងការ
កសាងជំនាញការងារ និងសិក្សាពីររបៀបធ្វើការក្នុងការិយាល័យ។ នៅឆ្នាំនេះដែរ យើងមាន
អ្នកហាត់ការសរុបចំនួន ២១នាក់ ក្នុងនោះមាន ១៣នាក់ បានចាចេញពីកម្មវិធីរបស់យើង
ជោគជ័យ​ និងមួយចំនួនទៀតកំពុងតែបន្តជាមួយនឹងកម្មវិធីេនះផងដែរ។ សរុបមកយើងមាន
អត្រាជោគជ័យ ៩២%ដោយបានផ្លាស់ប្ដូរទៅជាបុគ្គិលធ្វើការងារពេញម៉ោង។

បើទោះបីជាយើងមិនអាចបន្តជាមួយកម្មវិធី Duke of Edinburgh Award សម្រាប់អ្នក
ចូលរួមចំ​នួន ១៧នាក់ នៅកម្រិត សម្រិត ប្រាក់ និងមាស យ៉ាងណាក្ដីយើងនឹងនៅតែបន្ត​
យកទិដ្ឋភាពនៃកម្មវិធីនេះមកប្រើប្រាស់តាមដែលអាចធ្វើបាន។ វាបានបញ្ជាក់ពីឥ​ទ្ធិពលឳ្យ
ឃើញច្បាស់ពីសមត្ថភាពរបស់យុវជន ក្នុងការគាំទ្រលើការសិក្សារបស់ពួកគេដោយផ្ទាល់
ក្នុង ការអភិវឌ្ឍជំនាញក្នុងការដោះស្រាយបញ្ហា ការកសាងភាពជឿជាក់លើខ្លួនឯង និងភាព
អំណត់អត់ធន់ ព្រមទាំងអាចយកគំនិតទាំងអស់នោះ ទៅបញ្ចូលក្នុងគម្រោងការងាររបស់
ពួកគេក្នុងពេលអនាគត។

យើងពិតជារីករាយជាខ្លាំង នៅពេលដែលយើងមើលឃើញពីការរីកចម្រើនរបស់សិស្ស និង
សមត្ថភាពដែលកម្មវិធីទាំងនេះអាចឈានទៅដល់ចំនួនសិស្សកាន់តែច្រើនជាងមុន។

គម្រោងពិសេស
និរន្តរ៍ ភាព​ និងការពង្រឹងសមត្ថភាពយុ វជន

គម្រោងសម្រាប់ឆ្នាំ ក្រោយ

យើងនឹងធ្វើការរៀបចំសារឡើងវីញនូវកម្មវិធី អ្នកហាត់ការ របស់យើងនៅឆ្នាំក្រោយដើម្បីធ្វើ
ការចែករំលែកពីក្រុមខុសៗគ្នា ក្នុងការជម្រុញឳ្យមានជំនាញនៃការសហការកាន់តែច្រើន។

កម្មវិធី Enabling Leadership របស់យើងនឹងបន្តពង្រីកបន្ថែម ដើម្បីអាចទៅដល់សិស្ស
បន្ថែមទៀតយ៉ាងមានប្រសិទ្ធភាព។

គ្រួសារ​ ស៊ី  អេហ្វ  អាយ

David ASSEOFF 
President
Davis PHAN 
Secretary
Peter JACOBSON 
Treasurer
Jenny CIUCCI 
Co-Founder & Committee member
Florian CALMBACH 
Committee member
Susie JOHNSTON 
Committee member

លោកស្រី Sue Shalley បានលាលែងពីក្រុមប្រឹក្សាភិបាលកាលពីខែមីនា
ឆ្នាំ 2023 យើងសូមអគុណដល់លោកស្រី សម្រាប់ការបម្រើសេវាកម្ម​
សប្បុរសធម៌ របស់លោកស្រីនាពេលកន្លងមក។

ក្រុមប្រឹក្សាភិបាល

Patrice DAVISON Executive Director
HOR Sokhors Technical Director
Lilla SMID Managing Director (Until February
2023)
LENG Kunhean Managing Director (As of
February 2023)
HACH Hour Social Work Manager
LENG Kunhean Learning Center Manager
(Until February 2023)
CHHONG Pichenda Learning Center Manager
(As of March 2023)
THOU Sreyrath Education Advocate Manager
VANN Sokha Project Manager

គណៈគ្រប់ គ្រង

បុគ្គលិក និងអ្នកហាត់ ការ

Austin KLEMMER 
Committee member
Dan GILBERSTANDT 
Committee member
Cassie WRIGHT 
Committee member
Katie LEENHOUTS 
Committee member
Henry HENG 
Committee member

អ្នកស្ម័ គ្រចិត្ត



សួមថ្លែងអំ ណរគុណដល់ អ្នកដែលបានធ្វើការបរិ ច្ចា គគាំ ទ្រទាំ ងអស់ !

ប្រសិនបើគ្មានការគាំទ្រពីអ្នកនោះទេ ​​អ្វីៗក៏យើងមិនអាចធ្វើទៅបានដែរ​ -​​​​​យើងទាំងអស់គ្នានឹងអាចធ្វើឳ្យជីវិតរបស់កុមារក្នុងប្រទេសកម្ពុជាអភិវឌ្ឍទៅមុខបានកាន់​តែប្រសើរ​និងអាចធ្វើឳ្យ
ពួកគេមានលទ្ធភាពធំធាត់ដោយសុវត្ថិភាព មានម្ហូបអាហារ​ មានការអប់រំ និងទទួលបានការយកចិត្តទុកដាក់។

ហិរញ្ញ វត្ថុ

នៅក្នុងឆ្នាំនេះដែរ ស៊ី អេហ្វ អាយ​ បានធ្វើការផ្លាស់ប្ដូរ
ពីរបៀបនៃការបែងចែកកម្មវិធីរបស់យើង ដូច្នេះហើយកំឡុង
ពេលដែលអ្នកអាចនឹងកត់សម្គាល់ឃើញ ពីភាពខុសគ្នាមួយ
ចំនួនក្នុងការបែងចែកប្រភេទ ឬបរិមាណចំណាយ ការ
ចំណាយទាំងនោះគឺប្រហាក់ប្រហែល នឹងការចំណាយ
កាលពីឆ្នាំមុន ជាមួយនឹងការកើនឡើងទូទៅ។ 

ជាទូទៅ ស៊ី អេហ្វ អាយ​​​ បានធ្វើការចំណាយច្រើនជាងឆ្នាំ
មុន១៨% ទៅលើសេវាកម្មនៃកម្ម​វិធីរបស់យើង
១៣%ចំណាយទៅលើផ្នែកគ្រប់គ្រង ១៣%​ទៀតគឺចំណាយ
ទៅលើការស្វែងរកថវិការគាំទ្រ។ វាបានជួយ​ឳ្យប្រាក់ឧបត្ថម្ភ
មានការកើនឡើង៤៤% បើទោះជាប្រាក់ទាំងនេះត្រូវបាន
ដាក់ដោយឡែកសម្រាប់ការចំណាយក៏ដោយ។

ស៊ី អេហ្វ អាយ​ អាចចាប់ផ្ដើមក្នុងការអភិវឌ្ឍជាងមុនដោយ
យើង​បានកាន់កាប់ដីមួយកន្លែង អស់រយៈពេល១០កន្លងមក​
នេះ។​ យើងបានធ្វើការចាក់ដី ដើម្បីការពារកុំឳ្យលិចទឹក
កសាងរបងជុំវិញបរិវេនដីរបស់យើង និងបានធ្វើការគូរប្លង់
អាគារសម្រាប់​ ស៊ី អេហ្វ អាយ​ ដើម្បីចាប់ផ្ដើមការសាងសង់
នៅឆ្នាំ២០២៤។

ផ្នែកសេវាកម្ម កម្មវិធី $67,274

ផ្នែកការងារសង្គមកិច្ច $171,631

ផ្នែកអប់ រំ  $94,543

ផ្នែកស្វែ ងរកថវិការជំ នួយ $13,280

ផ្នែកគ្រប់ គ្រង $63,657

ការចំ ណាយសរុប $464,955

ចំ ណាយផ្សេងៗ

ប្រាក់ ចំ ណូ ល

មូលនិធិ និងជំ នួយផ្សេងៗ $307,633
ការបរិ ច្ចា គជាបុគ្គល $102,203
ជំ នួយឥតសំ ណងពីរដ្ឋា ភិបាល $59,699
ជំ នួយ និងអំ ណោយពីដៃគូរ $50,781
ការបរិ ច្ចា គពីការសហការអាជី កម្ម $12,477

ប្រាក់ ចំ ណូ លសរុប $535,794

ផ្សេងៗទៀត $3,001

12%
14%

37%

20%

3%

57%

19%

11%

10%

2%
1%

11%

ការចំ ណាយដែលមានចំ នួនច្រើន $54,570

14%

​ព័ត៌មានទំ នាក់ ទំ នង​​នៅកម្ពុជា

#330, Group 9, Sous Ey Village
Peam Ek Commune
Ek Phnom District
Battambang, Cambodia
Phone: 097 75 77 720
Email: info@childrensfuture.org

1031 33rd St. #172, Denver, CO
Phone: (720) 277-9668‬
Email: info@childrensfuture.org

info@childrensfuture.org

@childrensfutureinternational

@childrensfuture

@children's-future-international

@childrensfuture

@childrensfutureinternational

ព័ត៌មានទំ នាក់ ទំ នង​​នៅ
សហរដ្ឋអាមេរិ ក


